
Гьаб ахираб заманал-
да нилъер районал-

да гIадатлъун лъугьун буго 
машгьурал районцоял 
ракIалде щвеялъе, гьезул 
призазе гIоло спорталъул 
батIи-батIиял тайпабазул 
къецал, турнирал тIоритIи. 
Масала, халкъазда гьор-
кьосеблъун лъугьараб, 
эркенаб гугариялъул рахъ-
алъ ГIабдусаламовасул 
турнир, гIемерал соназ 
районалда хIалтIарав ва 
гьелъие нухмалъи гьабу-
рав, жиндир мунагьал чу-
раяв Сагитов Расулил при-
залъе гIоло волейболалъ-
ул турнир, Социалистияб 
ЗахIматалъул БахIарчи 
СадрулгIазим Бадуевасул 
призалъе гIоло боксалъул 
турнир, ГIабдулбасиров 
МухIамадтIагьирил при-
залъе гIоло чуял тIами ва 
гьел гурел цогидалги. 

Исана тIоцебесеб ну-

халъ тIобитIана гIисинал 
гIолилазда гьоркьоб 
эркенаб гугариялъ-
ул рахъалъ, Дагъистан 
Республикаялъул физ-
культураялъулгун спор-
талъул вукIарав ми-
нистр, мунагьал чураяв 
МуртазагIалиев Арсанали 
Салгереевичасул приза-
лъе гIоло турнир. Гьелъие 
гьабун бугеб хIадурлъиги, 
гIадлу-низамги, гьалба-
дерил ва гIахьалчагIазул 
къадарги гъира-шавкъ-
ги бихьун, божи буго 
гьеб турнирги санайилго 
тIобитIулеблъун лъугьине 
букIиналда.

МахIачхъала, Хасавюрт, 
Кизилюрт, ГIахьвахъ, 
Гумбет, ЦIумада, Хунзахъ, 
Гъуниб,  Хьаргаби,  
Гъизляр, Тарумовка, 
Болъихъ шагьаразулгун 
районазул кинабниги 12 
командаялъ гIахьаллъи 

гьабураб гьеб турнирал-
да спортсменазул гIаммаб 
къадар бахун букIана 197 
чиясде.

 Турнир  рагьулаго, 
гьелъул тартиб бачунев 
Абакар ИзмагIиловас 
къокъго бицана 
гIахьаллъулел командабаз 
цебеккун рихьизарурал 
хIасилазул, рехсана спор-
тсменал хIадур гьару-
рал тренеразул цIаралги. 
Хадув, районалъул адми-
нистрациялъул рахъалдаса 
МуртазагIалиев ракIалде 
щвеялъул турнир рагьи  
баркун кIалъазе вахъарав, 
районалъул лъай кьеялъул 
управлениялъул нухмалъ-
улев ХI-ГI. ИзмагIиловас 
абуна:

-Дица дирго талихIлъун 
рикIкIуна гьев мунагьал 
чураяв лъайги ва гьесулгун 
гьудуллъи гьабизе щвейги. 
Гьев вукIана гIажаибав, 
чIухIи гьечIев, гIодове 

виччарав, гIадамазе ку-
мекалъе кидаго хIадурав 
инсан. Гьединабго тарбия 
кьун гIезаруна гьес, жакъа 
нилъехъе рачIун ругел, 
жиндирго васалги.

Арсанали вукIана 
лъикIав спортсменги, гьев 
мустахIикълъана эрке-
наб гугариялъул рахъалъ, 
гIемерал шапакъатазе.

Гьес хъвана ва къватIире 
риччана гIемерал тIахьал, 
гьезда гьоркьоб жиндирго 
гIагараб РикIвани росдал 
хIакъалъулъ тIехьги.

КIудияб хIалтIи гьабуна 
Арсаналица республика-
ялдаги, хасго нилъер райо-
налдаги спорт цебетIеялъе. 
Жеги цIикIкIун хIалтIаби 
гьаризе къасдалги рукIана 
гьесул, амма гьел рагIалде 
рахъизе хъван букIун 
гьечIо Аллагьас.

МУРТАЗАГIАЛИЕВ АРСАНАЛИ 
САЛГЕРЕЕВИЧАСУЛ 

ПРИЗАЛЪЕ ГIОЛО ТУРНИР Дагъистаналъул бетIер 
Р. ГIабдулатIиповасул 
2014 соналъул 14 ию-
лалда бахъараб №145 
б у ю р у х ъ а л д а л ъ у н 
СалихIат Насрулаевна 
Дамадановалъе  гIадамал  
социалияб рахъалъ 
цIуниялъулаб хIалтIуда 
м у с т а х I и к ъ л ъ и я л ъ е 
ва гIемерсоназулаб 
р а к I б а ц I ц I а д а б 
захIматалъе гIоло,  кьу-
на республикаялъул 
ХIурматияб грамота.

Гьеб мустахIикъаб ша-
пакъат баркулаго гьелъие 
гьарула  щулияб сахлъи, 
чIара-хьараб, талихIаб 
гIумру ва «Гьудуллъи» га-
зеталъулгун бугеб твор-
ческияб гьоркьоблъи 
жеги щулалъи!

Редакциялъул 
творческияб 

коллектив.

БАРКУЛА
 ХIУРМАТИЯБ 

ЦIАР




 




ХАЛКЪАЛЪЕ
ХЪУЛУХЪАЛДА

Районалда бугеб 
МФЦялъул директор 
ГIазим ГIумаров гьал 
къоязда дандчIвана 
районалъул росабазул  
а д м и н и с т р а ц и я з у л 
н у х м а л ъ у л е л г у н . 
ГIумаровас гIатIидго 
бицана МФЦялда 
цере чIарал аслиял 
масъалабазул ва 
халкъалъе гьаризе 
кколел  хъулухъазул ва 
халкъалъе гьелдалъун 
кколел бигьалъабазулги. 
Гьединго ГIумаровас 
абуна кватIичIого 
районалъул рикIкIада 
ругел росабалъги гьелго 
хъулухъал тIуразе 
МФЦялъул хIалтIухъаби 
рукIине ругилан.
Р о с а б а з у л 
а д м и н и с т р а ц и я з у л 
бутIруз тIаде босана 
кIвараб кумек 
гьабизеги ва халкъалда 
МФЦялъул масъалаби  

ричIчIинаризеги .

РЕШЕНИЕ
от  12 декабря 2014 г. N 12_

О ПРОЕКТЕ БЮДЖЕТА МО «СЕЛЬСОВЕТ 
БОТЛИХСКИЙ» НА 2015 ГОД И НА ПЛАНОВЫЙ 
ПЕРИОД 2016-2017 ГОДОВ В ПЕРВОМ ЧТЕНИИ 

И ПРОВЕДЕНИИ ПУБЛИЧНЫХ СЛУШАНИЙ ПО 
ПРОЕКТУ БЮДЖЕТА МО «СЕЛЬСОВЕТ БОТЛИХСКИЙ» 

НА 2015 ГОД И НА ПЛАНОВЫЙ ПЕРИОД
 2016-2017 ГОДОВ

В соответствии с Бюджетным кодексом Российской Федерации, 
Федеральным Законом РФ от 6 октября 2003 года № 131-ФЗ  «Об об-
щих принципах организации местного самоуправления в Российской 
Федерации», «Положением о бюджетном процессе в МО «сельсовет 
Ботлихский»», принятым Решением собрания депутатов МО «сельсо-
вет Ботлихский» от 28 декабря 2012 г. № 18 и Уставом МО «Сельсовет 
Ботлихский», Собрание депутатов муниципального образования ре-
шает:

1. Утвердить основные характеристики проекта бюджета муници-
пального образования  «Сельсовет Ботлихский» на 2015 год и на пла-
новый период 2016-2017 годов:

1.1. прогнозируемый общий объем доходов бюджета МО «сельсовет 
Ботлихский»:

- на 2015 год в сумме  27 446385 рублей 
- на 2016 год в сумме  27 477 800  рублей 
- на 2017 год в сумме  27 594700  рублей,
согласно приложению 1 к данному решению.
1.2. прогнозируемый общий объем расходов бюджета МО «сельсо-

вет Ботлихский»:
- на 2015 год в сумме  27 446385 рублей 
- на 2016 год в сумме  27 477 800  рублей 
- на 2017 год в сумме  27 594700  рублей,
согласно приложению 2 к данному решению.
2. Провести публичные слушания по проекту бюджета муниципаль-

ного образования  «Сельсовет Ботлихский» на 2015 год и на плановый 
период 2016-2017 годов в первом чтении с участием жителей муни-
ципального образования «сельсовет Ботлихский» 25.12.14 г. в здании 
АМО «сельсовет Ботлихский» в 10.00 ч.

2.1. Создать комиссию по проведению публичных слушаний по про-
екту бюджета муниципального образования  «Сельсовет Ботлихский» 
на 2015 год и на плановый период 2016-2017 годов в первом чтении в 
составе, согласно приложению 3к данному решению.

3. Комиссии по проведению публичных слушаний:
3.1. Разработать план работы по проведению публичных слуша-

ний по проекту бюджета муниципального образования  «Сельсовет 
Ботлихский» на 2015 год и на плановый период 2016-2017 годов в 
первом чтении.

3.2. Опубликовать проект бюджета муниципального образования  
«Сельсовет Ботлихский» на 2015 год и на плановый период 2016-2017 
годов в первом чтении и план работы по проведению публичных слу-
шаний, проинформировав население о форме, дате, времени и место 
проведения публичных слушаний.

3.3. Подготовить заключение о результатах публичных слушаний и 
представить его в администрацию МО «сельсовет Ботлихский».

4. Опубликовать настоящее решение в районной газете «Дружба».
5.Контроль за выполнением настоящего решения оставляю за собой.

Гаджимагомедов Д.Р.
(Вр. ИО Председателя сельского собрания)

Приложение №  3
 к Решению №  12 от « 12» декабря 2014 г.  

Состав комиссии по проведению публичных слушаний по проекту 
бюджета муниципального образования  «Сельсовет Ботлихский» на 
2015 год и на плановый период 2016-2017 годов в первом чтении

1. Гаджимагомедов Д .Р.- депутат сельского собрания, 
                                                                председатель комиссии 
2. Манапов М.- депутат сельского собрания
3. Гаджишалапов Г.М- зам главы АМО «сельсовет 
                                                                            Ботлихский»
4. Микаилова К.Г.- зам главы АМО «сельсовет Ботлихский»

Жакъа нилъ-
еца тIоцебе 

тIобитIулеб, гьев муна-
гьал чураяв ракIалде щве-
ялъул турнир, иншаал-
лагь, лъугьине буго респу-
бликаялъулаб турнирлъун 
ва гьенире рачIине руго 
Чачаназул, Ингушазул, 
Кабардино-Балкариялъул 
ва цогидалги республика-
ялъул командаби.

Нижеца хIаракат бахъ-
изе буго гьеб турнир 
тIадегIанаб даражаялда  
тIобитIизе. Ахиралда ХI-
ГI. ИзмагIиловас киналго 
спортсменазе гьарана бер-
гьенлъаби ва икъбал.

Хадув, РикIвани рос-
дал жамагIаталъул ва 
Арсаналил хъизаналъул 
рахъалдаса кIалъазе вахъ-
ана Байрахъ Будаев.

-Хириял гьалмагъзаби, 
баркула киназдаго гьаб ро-
халилаб къо ва Аллагьас 
гьадинал гурого къоялги 
нилъеде рачIине хъванги 
ратугеги.

КIудияб баркала буго 
гьаб турнир тIобитIизе  
ракIалде щварал райо-
налъул нухмалъулезеги 
ва спорталда хурхарал ки-
налго чагIазеги. Аллагьас 
жив разияб гIамалги,  ба-
ракатаб гIумруги, иман бу-

геб сабруги  кьун рохали-
да хутIаги гьелги нилъги.

Арсанали вукIана кута-
калда гIадлу бугев, иман 
бугев, кинаб хIалтIуда 
жив вугониги гьеб хIалтIи 
борхатаб даражаялда 
ракIбацIцIадго бачунев чи.

Спорталда хурхараб 
кIалъайги гIемер кколаан 
дир гьесулгун. ГIемераб 

жо гьабизе букIана гьесда 
ракIалда, амма Аллагьас 
нилъ киналго хвезе рижа-
рал ругелъул, къотIи гье-
сул батIияб букIун буго. 
Баркала буго кIудияб гьаб 
турниралде рачIарал ки-
назего. Аллагьас лъикIа-

лъикIал бергьа-бергьарал, 
дунялалдаго цIар рагIарал 
гугарухъабиги лъугьун ро-
хун хутIаги нилъ.

Гьелда хадуб Абакар 
ИзмагIиловас турнир ра-
гьараблъун рагIинабуна ва 
байбихьана къецал.

Къецал рукIана кутакал-
да хIалуцарал. ЧIахIияб 
гIелалъул цо-цо гугарухъ-
абазул буго спортсме-
насда рекъечIеб гIамал, 
хIаллицаго щвараб цо 
баллги цIунун, ургуялда 
заман инабулел рукIуна. 
Амма гIисинал гугарухъ-
абазул гьединаб сихIираб 
гIамал гьечIо, талихIалъ. 
Гьеб турниралда гьеди-
наб чIамучIаб гугари 
гьабичIо цонигияс, бихьу-
леб букIана баллал роси-
зе гIоло гуреб, гугаризе, 
гьелъие бугеб жидерго 

гьунарги махщелги би-
хьизабизе спортсменал 
ургуялде рахъунел рукIин. 
Гьелъ лъикIаб асарги гьа-
буна балагьизе рачIаразе.

Нилъер районалъ-
ул лъабго гугарухъа-
нас ккуна тIоцересел 
бакIал: 35  кг. цIайиялда 
бергьана МухIамад 
Г I а б д у р а х I м а н о в 
(Болъихъ), 42 кг. цIайиялда  
МухIамад МухIамадов 
ва 63кг. цIайиялда 
Шуайп                Лабазанов 
(кIиялго ансалтIаса 
гIолилал). Гьединго 
нилъер анкьго спор-
тсмен мустахIикълъана 
гIарцулал медалазе: 32 кг.-
ГIумар Къурбанов, 35 кг.-
МухIамад ХIайбулаев, 38 

кг.-МухIамад ХIажиев, 54 
кг.-МухIамад ХIайбулаев, 
63 кг.-АхIмад НурахIмаев, 
69 кг.-АхIмад МухIамадов 
ва 76 кг.-ГIабдурахIман 
МухIамадов. 

1-3 бакIал ккурал спор-
тсменал мустахIикълъана 
кубоказе, медала-
зе, грамотабазе ва 
гIарцулал шапакъатазе. 

«Бергьенлъиялде бугеб 
гъира-шавкъалъухъ» но-
минациялда Арсаналил 
гIагарлъиялъ лъабго спор-
тсменасе кьуна телевизо-
рал.

ГIуцIалилаб комитеталъ 
турниралъул положениял-

да хъван ругоан цере лъу-
рал аслиял масъалаби:

-мунагьал чураяв 
Арсанали МуртазагIалиев 
ракIалде щвезави.;

-эркенаб гугари райо-
налдаги республикаялдаги 
цебетIезаби;

-спортсменазул гьунар-
махщел цIубазаби.

Гьел киналго масъалаби 
щвалде щун тIуранилан 
абизе бегьула. Бигьаго 
букIинчIо гIуцIалилаб 
комитеталъеги судья-
базул коллегиялъеги. 
кIинусгогIанасев спор-
тсмен ургуялде вахъараб 
гьеб турнир дурусаб, ки-
налго разияб хIалалъ ба-
чине, амма гьезда бажара-
на тIадегIанаб даражаял-
да, хаду-хадурги рачIине 
спортсменазулги гьезул 
тренеразулги ракI балеб 
хIалалъ гьеб рагIалде 
бахъинабизе.

Ахиралда районалъ-
ул спортшколалъул ди-
ректор МухIамадхIажи 
МухIамадхIажиевас тур-
ниралде рачIарал киналго 
гьалбадерие кIудияб бар-
кала кьуна ва рагIинабуна 
гьеб турнир санайилго 
тIобитIулеблъун букIине 
бугиланги.

А. ГIУМАХАНОВ.

МУРТАЗАГIАЛИЕВ АРСАНАЛИ 
САЛГЕРЕЕВИЧАСУЛ ПРИЗАЛЪЕ ГIОЛО 

ТУРНИР(Авал 1- гьум.)

Гьале тIаде щвана 
къо гьитIинлъулеб 

заман. Лъиего балъголъи  
гуро гьоркьо-гьоркьоб 
квач  баккулеб букIинги. 
Хаду-хадубги гьеб 
цIикIкIине букIин хIакъаб 
жо буго. Ахир-къадги ха-
селалъ жиндирабго гьабу-
ла. Узухъда хасало рукъза-
бахъ хинлъи чIезабизе кко-
леблъиги балъголъи гуро. 
Хасало тIурччиги, цIулги 
къваригIулеблъиги лъида-
го лъала. Амма кигIанго 
бокьичIониги  магIарухъ 
гьеб къанагIатлъунги гье-
динго  хиралъунги буго. 
ТIолгоязул гуро гьеб 
босизе рес рекъолеб. 
Гьединлъидал рукIунел 
руго хинлъиялъе  токалъ 
хIалтIизарулел  алатал-
ги ракун гьелдаса пайда 
босулелги. Гьелда бан ха-
сало хIалуцуна подстан-
циялъул коллективалъул 
хIалтIиги . Кинан абуни 
цIакъго цIикIкIараб на-
грузка кколелъулха транс-
форматоразде, кваразде ва 
токалъул цогидаб кинаб-
ниги оборудованиялдаго.

Рехсараб кинабго 
хIисабалдеги босун, ни-
жер коллективалъ щи-
баб сонайил ихдалго  
байбихьула,  хасалил  
захIмалъабазда  бан то-

калъул ками гIунгутIи 
букIунгутIиялъе, ай 
хIажатаб къадаралда гьор-
кьоса къотIичIого ток 
букIинабизе. Гьединан 
гьаб соналдаги гьару-
на гIезегIан  кIвар бугел 
хIалтIаби. Чанги авалазда 
басриял хисун лъуна къу-
ват  цIикIкIарал трансфор-
маторал. Гьединго лъуна 
гьел батIи-батIиял роса-
балъги.

ТIеренал кваразда-
са дагьаб гурони унаро 
ток. Гьединлъидал гьелъ-
ул  гIейги  букIинищха. 
Гьелдалъун кколел цо-цо 
квал-квалалги рукIуна. 
КигIанго бокьичIониги, 
букIине бегьула холо-
дильникал, телевизо-
рал ва цогидалги  алатал 
рухIиги.…..

Гьединан  ккечIого 
букIине,  чамалиго  ки-
лометралъул  халалъуда  
тIереналги нахъе рахъун, 
рицатаздалъун хисана то-
калъул  кварал.

Капиталияб  къагIидаялъ 
рагIалде рахъинаризе руго 
цогидалги хIисабалде ро-
сун  рукIарал  хIалтIаби.  
Макъала хъваялъул му-
рад гьечIо  гьарурал 
хIалтIабазул бици. Аслияб 
мурад буго камичIого, 

гIураб къадаралда ток  
букIинаби  нижедаго 
гIадин, токалдаса пайда 
босулелщиназдаги ба-
раб букIин гIадамазда 
бичIчIи. Гьединан цоцада 
ричIчIиги цадахъаб къер-
кьейги гьечIони, букIине 
кколедухъ хIалтIизе бо-
кьарав чиясе захIмалъула .

Нижеца хъулухъ гьаби-
зе ккола рикIкIен гIемерал 
абонентазе. Гьезул щи-
вас  цIуна-къан токал-
даса пайда босани, кко-
ларо  трансформаторал  
рухIиялъул ва цогидал-
ги  жагъаллъаби ккеялъ-
ул хIужаби. Гьединан 
гьабуни токалъул ками 
гуреб, гIадатияб кIвар 
кьеялдалъун тIокIлъи 
букIинабизегицин кIола.

Гьединлъидал гьари буго 
гIадада ракарал чирахъал 
свинаризе кIвахIаллъуге  
ян, гIадада ракун токалъ-
ул алаталги  тогеян. Гьеб 
гIадада ракарал алатаздаса 
цIа ккеялъегицин хIинкъи 
буго. Кутакалда гьарулеб 
буго токалда хадуб хъа-
равуллъи щивав чияс ракI 
унтун гьабейилан. Хадур 
цIунула нилъ ахир квешаб 
ккезе бегьулеб ишалдаса-
ги.

А. ГIалиев, 
бетIерав инженер.  

ТОКАЛДАСА ПАЙДА БИТIУН 
БОСИЗЕ ККЕЛА

Чорхол хIал лъикI гьечIолъиялъ 
райбольницаялъул хирургиялъул 

отделениялда вегизе ккана дун. Дир квеш 
унтулеб букIана бетIер гаймариталъ дир 
чорхол хIал хисизабулеб букIана. 
Отделениялда вегарабго гьелъул 
заведующий М-К. Шагьрудиновас 
мухIканго хал-шал гьабуна дир 
унтиялъул ва байбихьана дару 
гьабизе. Аллагьасул кумекалдалъунги 
ва тохтурасул гьунаралдалъунги сахлъи 
хеккого тIад буссана. Ниж киналго 
унтарал разилъана нижер палатаялдаги 
тIолабго отделениялдаго бугеб 
гIадлу-низамалдасаги,            щивав 
унтарасул гьабулеб щвалде щвараб 
тIалаб-агъазалдасаги. Бокьун буго 
газета гьоркьоб ккун дирго ва цадахъ 

регун рукIаразул цIаралдаса 

бетIералда хирургическияб 
отделениялъул заведующий 
Шагьрудинов  МухIамадкамилиеги, 
хирург МухIамадов КъурбанхIажиеги, 
отделениялъул кIудияй сестра ГIазраеги, 
сестра Хадижатиеги, сестра-хозяйка 
ПатIиматиеги ва цогидазеги ракI-
ракIалъулаб баркала кьезе. Гьединго 
баркалаялъе мустахIикъал руго рацIа-
ракъалъи цIуниялъул хъаравулзаби 
ПатIимат, Гулисат, Нуцалай,  Шамай ва 
гь.ц. Ниж гIадин Аллагьги разилъаги, 
рохун хутIаги жидерго хъизан-
лъималаздаса. Дунго гIадин разиял 
ругоан гьенир регун ругел киналгоги.

Сайгиднур ИСМАГIИЛОВ,
Гумбет районалъул 

Гьарадерихъ росу.

ГЬАРУЛА САХЛЪИГИ ЛЪИКIАБЩИНАБГИ

Дагьал къоял 
хутIун руго гьаб сон 
лъугIизеги, цIияб, 2015 
сон тIаде щвезеги. 
Рохьил магIишаталъул 
хIалтIухъабаз лъазабу-
леб буго ЦIияб сон гьа-

булел абун, рохьосан 
гIисинал гъутIби (ёлка-
би) къотIизе бегьулари-
лан ва тIабигIат цIунизе 
кколилан. Пачалихъалъул 
хIукмуялда рекъон, 
(279. от 08.05.2007г.) цо 
гьитIинабго накIкIил 
гъветI къотIаниги,  гьеб 
къотIарасда тIад гIакIа 
лъезе бихьизабун буго. 
2272 гъурущ гIарац. 
Хасго гьаб декабрь, ян-
варь моцIаз.

Гьелъго бицунеб буго 
хIукуматалъ кинаб кIвар 
кьолеб бугеб тIабигIат 
цIуниялде. Гьединлъидал 
гьарулеб буго цоги ну-
халъ рохьореги ун ёлка-

би къотIугеян. 10 дека-
бралдаса 31  декабралде 
щвезегIан букIине буго 
хал гьаби милициялъ-
ул ва лесничествоялъул 
хIалтIухъабазул рахъал-
даса районалда, росабалъ 

ва милициялъул постаз-
да. Ихтиярго гьечIого 
ёлка къотIун ватарав чи-
ясда  тIад дело гьабизе 
буго ва тIадехун рехсараб 
гIакIаги бахъизе буго.

Рохьал инсана-
се, ракьалъе, рохьоб 
бетIер-бахъи гьабулел     
хIанчIазе ва батIи-батIиял 
рухIчIаголъабазе гьечIого 
гIоларо.

ЦIуне нилъерго 
бечелъи-тIабигIат.

МухIамад 
М-ХIАЖИЕВ,

 Болъихъ 
Лесничествоялъул 

хIалтIухъан.             

ГЬАРИ БУГО
 ЁЛКАБИ  КЪОТIУГЕЯН

 Для размещения в районной газете «Дружба» направ-
ляется информация   о выявленных фактах невыплаты  
алиментов на содержание несовершеннолетних детей 
за 2014 год.  
   Прокуратурой района в 2014 году проведена про-
верка требований законодательства об исполнитель-
ном производстве при взыскании алиментов на со-
держание несовершеннолетних детей.  В результате 
проведенной проверки по выявленным нарушениям 
законодательства прокуратурой района вынесено 4 
постановления о направлении материалов проверки в 
орган предварительного расследования для решения 
вопроса об уголовном преследовании. По результатам 
рассмотрения Ботлихским районным отделом судеб-
ных приставов УФССП России по РД возбуждены 4 
уголовных дела, которые направлены в суд для рас-
смотрения.   Ботлихским районным судом все 4 уго-
ловных дела по факту злостного уклонения родителя 
от уплаты по решению суда средств на содержание 
детей,  по ч.1 ст.157 УК РФ рассмотрены и  осуждены 
различным мерам наказания.   
   

Прокурор района старший советник юстиции         
З.Г. Магомедсайгитов


